
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
ছড়া


যা লিখেছে সব ক’টা সমাজের বিরোধী,

মতগুলো প্রগতির দ্বার আছে নিরোধি।

সেদিন সে লিখেছিল, ঘুঁটে চাই চালানো,

শহরের ঘরে ঘরে খুঁটে হোক জ্বালানো।

কয়লা ঘুঁটেতে যেন সাপে আর নেউলে

ঝরিয়াকে করে দিক একদম দেউলে।

সেনেট হাউস আদি বড়ো বড়ো দেয়ালী

শহরের বুক জুড়ে আছে যেন হেঁয়ালি।

ঘুঁটে দিয়ে ভরা থোক, এই এক ফতোয়ায়

একদিনে শহরের বেড়ে যাবে কত আয়।

গোয়ালারা চোনা যদি জমা করে গামলায়

কত টাকা বাঁচে তবে জল-দেওয়া মামলায়।

বার্তাকু কাগজের ব্যঙ্গে যে গা জ্বলে,

সুন্দর মুখ পেলে লেপে ওরা কাজলে।

এ-সকল বিদ্রূপে বুদ্ধি যে খেলো হয়,

এ দেশের আবহাওয়া ভারি এলোমেলো হয়।’

গদাধর কাগজের ধমকানি থামল,

হেসে উঠে বার্তাকু যুদ্ধেতে নামল।

বলে, ‘ভায়া, এ জগতে ঠাট্টা-সে ঠাট্টাই—

গদাধর, গদা রেখে লও সেই পাঠটাই।

মাস্টার না হয়ে যে হলে তুমি এডিটর

এ লাগি তোমার কাছে দেশটাই ক্রেডিটর।

